
Comme un lion, che ra superba testa

Con muggito sbatteiva orrido, e fero,

Se o vedde ro ministro chi l'arresta,

Che zà fu domatô dro sò umô altero,

Pœu ra sôma soffrî benchè molesta

Dro giogo, e re minaççe, e anche l'impero,

Nè ra coma, ri denti, e ri ungie ch'han

In lô gran forza, insuperbî ro fan.

E' famma che se vidde in viso orrendo

E con atto feroçe, e fulminante

Un Angeo, che ro scuddo in man tegnendo

In sò defeisa se ghe misse inante,

E zirava ro ferro sì tremendo

Che ancon tutto de sangue era grondante

Sangue era forse de Çittæ, e de Regni

Che dro çê provocan ri tardi sdegni.

Così ammortaoù ro fœugo, ognun depoñe

Re arme, e con re arme ra mala intenzion,

E ritorna Gofredo per despoñe

Re nœuve impreise dentr'o padigion;

Che assâtâ re muraggie za propoñe

Fra doî, o treì giorni senza dilazion,

E ri legni taggiæ revedde attento,

Che in machine redûti fan spavento.









LIVERÆGA DRO CANTO VIII.

